
ژمارە )1218(  522019/5/14

تی
ڵایە
مە
كۆ

خانمان پێشوازی لە مانگی 
رەمەزان و بەجێهێنانی ئەركی 

ئایینی و خێزانییان دەكەن

لەگەڵ هاتنی مانگی پیرۆزی رەمەزان، 
بە هۆی ئەوەی ئافرەتان وەك پیاوان بەڕۆژوو 
دەبن و كاری ناوماڵ و خێزانداری و تەنانەت 
كاری دەرەوەی ماڵیشیان لەئەستۆیە، ئەرك و 
ماندووبوونیان گەلێك زیاتر دەبێت. ئەوان لەوە 

نیگەرانن كە زۆربەی پیاوان بەتایبەتی لە مانگی 
رەمەزاندا لە ماندووبوون و شەونخوونی ئافرەت بێ 
ئاگان و نەك ئەركی سەرشانی كابانی ماڵ سووك 
ناكەن، بگرە قورستریشی دەكەن. بێگومان خانمان 
بۆ پێشوازی لە هەر بۆنە و جەژنێك ئامادەكاری 

و بەرنامەی پێشوەختەیان هەیە، لە مانگی 
رەمەزانیش جگە لە دروستكردنی خوانی جۆراوجۆر 
و ئامادەكردنی بەربانگ و پارشێوان و میوانداریی 

شەوان ئەركیان قورستر دەبێت، لەگەڵ ئەوەشدا 
بە گەرمی پێشوازی لە پیرۆزییەكانی مانگی 

رەمەزان و بەجێهێنانی ئەركی ئایینی خۆیان 
دەكەن و خوازیاریشین ئەندامانی خێزان رەچاوی 
ماندووبوونیان بكەن. بەشداربوونی ئەم راپۆرتەی 
گوڵان خوێندنەوەی زیاتریان بۆ ئەو بابەتە هەیە.

گوڵان: كۆمەڵایەتی

مانگەكانـــی  هەمـــوو  لـــە  رەمـــەزان  »مانگـــی 
دیكـــەی ســـاڵ جیایـــە و لـــەم مانگـــەدا عیبـــادەت و 
ــە  ــان رۆژانـ ــرە و خۆیـ ــڵمانان زیاتـ ــتیی موسـ خواپەرسـ
بـــۆ ماوەیەكـــی زۆر لـــە خـــواردن و خواردنـــەوە بێبـــەش 
دەكـــەن، ئـــەوەش كاریگەریـــی دەروونی و تەندروســـتییان 
دەبێـــت، بەتایبەتـــی لەســـەر ئافرەتـــان كـــە ئەركیـــان زۆر 
قورســـتر دەبێـــت.« ئـــەوە قســـەی دیمـــەن مەحمـــوود 
ـــا  ـــی هێم ـــە وەك توێژەرێكـــی دەروون ـــەو خاتوون ـــوو. ئ ب
بـــۆ ئـــەوە دەكات كـــە »بـــاری دەروونیـــی ئافرەتـــان 
لـــەو مانگـــەدا زۆر هەســـتیارە، ئەویـــش بـــە هـــۆی 
ســـەرقاڵبوونیان بـــە ئامادەكردنـــی خوانێكـــی شـــیاو 
جۆراوجـــۆر بـــۆ خانەوادەكەیـــان كـــە زۆریـــان مانـــدوو 
دەكات.« هـــەر لـــەو بارەیـــەوە گوتـــی: »ئەندامانـــی 
بـــۆ  جیاوازیـــان  ئـــارەزووی  مانگـــەدا  لـــەو  خێـــزان 
ماڵـــەوە  كابانـــی  زیاتـــر  ئـــەوەش  هەیـــە،  خـــواردن 
مانـــدوو دەكات. بێگومـــان ئافرەتانـــی فەرمانبـــەر كار 
و ئەركیـــان گەلێـــك قورســـترە، چونكـــە كاری ئیـــداری 
و ناوماڵیشـــیان هەیـــە و ئـــەو ماندوویـــی و برســـێتی 
و تینوویەتییـــەش كاریگەریـــی دەروونییـــان لەســـەر 
دروســـت دەكات.« گوتیشـــی: »پێویســـتە پیـــاوان 
نـــەك هـــەر لـــە مانگـــی رەمـــەزان، بەڵكـــوو لـــە هەمـــوو 
كاتێكـــدا رێـــزی ماندووبوونـــی كابانـــی ماڵـــەوە بگـــرن، 
تەنیـــا ئـــەو رێزگرتنـــەش بەســـە بـــۆ ئـــەوەی هەســـت بـــە 

هیلاكـــی نـــەكات.«
ـــە،  ـــان هەی ـــان تایبەتمەندیـــی جەســـتەیی خۆی ئافرەت
بۆیـــە تەنانـــەت پزیشـــكان و مامۆســـتایانی ئایینـــی 
ئامۆژگارییـــان دەكـــەن كـــە بـــۆ نموونـــە: لـــە كاتـــی 
كـــە  دووگیانـــی  ســـەرەتای  و  مانگانـــە  ســـووڕی 
ـــی  ـــان لەكات ـــن، ی تووشـــی دڵهەڵچـــوون و رشـــانەوە دەب
شـــیردان كـــە دەبێتـــە هـــۆی كەمكردنـــەوی شـــیری 
دایـــك بەتایبەتـــی لـــە وەرزی گەرمـــادا، بـــەڕۆژوو 
نەبـــن و دەتوانـــن لـــە كاتێكـــی دیكـــەدا رۆژووەكەیـــان 
نەخۆشـــیی  ئەوانـــەی  یـــان  بكەنـــەوە.  قەرەبـــوو 
درێژخایەنیـــان هەیـــە، پێویســـتە لەلایـــەن پزیشـــكی 
پســـپۆڕی خۆیانـــەوە بڕیـــاری بەڕۆژووبـــوون وەربگـــرن.
زارا فەرهـــاد كـــە دەرچـــووی بەشـــی دەرمانســـازییە، 
هەمـــوو  لـــە  رەمـــەزان  مانگـــی  هاتنـــی  ســـەرەتا 
موســـڵمانانی  و  بەگشـــتی  جیهـــان  موســـڵمانانی 
هـــاوكات  دەكات،  پیـــرۆز  بەتایبەتـــی  كوردســـتان 
ئەركێكـــی  لـــەوەی  جگـــە  »رۆژووگرتـــن  دەڵێـــت: 
ــۆ  ــتییە بـ ــی تەندروسـ ــاوكات رێنماییەكـ ــە، هـ ئایینییـ
پشـــوودان بـــە گـــەدە و ریخۆڵـــەكان، بـــە مەرجێـــك 
لەكاتـــی بەربانـــگ و پارشـــێوان زێدەڕۆیـــی لـــە خـــورادن 

ئەندامانی خێزان لەو مانگەدا 
ئارەزووی جیاوازیان بۆ خواردن 

هەیە، ئەوەش زیاتر كابانی 
ماڵەوە ماندوو دەكات

ئافرەتانی فەرمانبەر كار و 
ئەركیان گەلێك قورسترە، چونكە 

كاری ئیداری و ناوماڵیشیان 
هەیە و ئەو ماندوویی و برسێتی 

و تینوویەتییەش كاریگەریی 
دەروونییان لەسەر دروست دەكات

پێویستە پیاوان نەك هەر لە 
مانگی رەمەزان، بەڵكوو لە 

هەموو كاتێكدا رێزی ماندووبوونی 
كابانی ماڵەوە بگرن، تەنیا 

ئەو رێزگرتنەش بەسە بۆ ئەوەی 
هەست بە هیلاكی نەكات

ئەوانەی نەخۆشیی درێژخایەنیان 
هەیە، پێویستە لەلایەن پزیشكی 
پسپۆڕی خۆیانەوە بڕیاری 
بەڕۆژووبوون وەربگرن

رۆژووگرتن جگە لەوەی ئەركێكی 
ئایینییە، هاوكات رێنماییەكی 
تەندروستییە بۆ پشوودان 
بە گەدە و ریخۆڵەكان، بە 
مەرجێك لەكاتی بەربانگ و 
پاشێوان زێدەڕۆیی لە خورادن و 
خوردنەوەكان نەكرێت

داوا لە هاوسەر و باوك و برا و 
کوڕە بەڕێزەکان دەکەم، ئەوانیش 
هەوڵ بدەن هاوکارییان بکەن و 
ماندووبوونی جەستەیی و زەختی 
دەروونییان لە بەرچاو بگرن

ئـــەوەش  پێشـــنیاری  نەكرێـــت.«  خوردنـــەوەكان  و 
ـــەم  ـــە ئاوێكـــی ك دەكات: »پێویســـتە رۆژووشـــكاندن ب
و چەنـــد دەنكـــە خورمـــا بكرێتـــەوە و دوای نوێژكـــردن 
ــی  ــش خواردنێكـ ــۆن، ئەویـ ــەرەكییەكەت بخـ ــە سـ ژەمـ
و  نەبێـــت  تیـــژ  و  ســـووركراوە  و  و چـــەور  قـــورس 
بـــە هێورییـــش خواردنەكـــەت بخـــۆن. پاشـــان تاكـــو 
ــۆن،  ــلەی زۆر بخـ ــوە و شـ ــدەن میـ ــەوڵ بـ ــتن هـ نووسـ
لـــە كاتـــی پارشـــێویش خواردنـــی قـــورس و چـــەور 
مەخـــۆن، بڕێكـــی زۆر شـــلە و ســـەوزە و میـــوە بخـــۆن، 
ــتە  ــن و پێویسـ ــەت نەبـ ــەكان ئەزیـ ــەوەی ریخۆڵـ ــۆ ئـ بـ

ئاوێكـــی زۆریـــش بخۆنـــەوە.«
ـــە و وەك خـــۆی  ـــی ماڵەوەی ـــان ئافرەت ســـنۆبەر لوقم
خاتوونـــە  ئـــەو  منداڵـــە،  پێنـــج  دایكـــی  باســـیكرد 
مانگـــی  لـــە  ئافرەتـــان  كاروبـــاری  بـــارەی  لـــە 
ـــەزا ن  ـــرۆزی رەم ـــە مانگـــی پی ـــت: »ل ـــدا دەڵێ رەمەزان
ئافرەتـــان ئەركیـــان گەلێـــك زیاتـــر دەبێـــت، چونكـــە 
جگـــە لـــەوەی بـــەڕۆژوو دەبـــن، ئەركـــی روژانـــەی 
ـــۆر  ـــن ج ـــت، چەندی ـــر دەبێ ـــر و زیات ـــیان گرانت ماڵەوەش
خـــۆراك ئامـــادە دەكـــەن. لێرەشـــدا بـــاوك و مێـــرد و بـــرا 
و كـــوڕی ئافـــرەت پێویســـتە بـــە روویەكـــی خـــۆش 
و بـــە رەفتـــاری جـــوان مامەڵـــەی لەگـــەڵ بكـــەن، 
ــەن و  ــێ بكـ ــیی لـ ــەم دەستخۆشـ ــێوەیەك لانیكـ ــە شـ بـ
ـــی خـــۆراك  ـــە ئامادەكردن ـــی بكـــەن ل ـــاو هاوكاری ناوبەن
و رازاندنـــەوەی خـــوان، چونكـــە ئـــەو هاوكارییانـــە 
ــۆی  ــدا كـ ــە كۆتاییـ ــانەوەی و لـ ــۆی حەسـ ــە هـ دەبێتـ

خێزانەكـــە دڵخـــۆش دەبـــن.«
لـــەو  یەكێكـــە  و  فەرمانبـــەرە  ئەحمـــەد  نەزیـــرە 
هـــەزاران ئافرەتـــەی كـــە رایانوایـــە پیـــاوان لـــە مانگـــی 
ــەن.  ــان ناكـ ــی خانمـ ــاوی ماندووبوونـ ــدا رەچـ رەمەزانـ
هـــەر لـــەو بارەیـــەوە دەڵێـــت: »لـــە مانگـــی رەمـــەزان 
ئافرەتـــان زیاتـــر هیـــلاك دەبـــن، بەتایبەتـــی ئافرەتـــی 
ســـەرەڕای  ماڵـــەوە،  دەگەڕێتـــەوە  كـــە  كارمەنـــد، 
ئـــەوەی هیـــلاك و بـــەڕۆژووە، یەكســـەر جلـــی كاركـــردن 
و مەتبـــەخ لەبـــەر دەكات، چونكـــە ئافرەتـــی كارمەنـــد 
ئـــەو كاتـــەی هەیەتـــی، بەشـــی ئیســـراحەت و پاڵدانـــەوە 
نـــاكات، دەبێـــت كـــە لـــە كارەكـــەی گـــەڕاوە بـــۆ ماڵـــەوە، 
بەپەلـــە خوانێـــك بـــە ئـــارەزووی تاكەكانـــی خێزانەكـــەی 
ئامـــادە بـــكات، بۆیشـــی نییـــە باســـی ماندووبـــوون و 
شـــەكەتیی خـــۆی بـــكات، دوای خواردنیـــش ئەمجـــارە 
قاپشووشـــتن  و  مەتبـــەخ  خاوێنكردنـــەوەی  نـــۆرەی 
دێنێتـــە  میـــوە  و  شـــیرینی  ئـــەوە  دوای  دێـــت، 
ــە  ــەوەی لـ ــەڕای ئـ ــزان، سـ ــی خێـ ــت ئەندامانـ بەردەسـ
شـــەوانی رەمـــەزان ســـەردانە كۆمەڵایەتییـــەكان لـــە نێـــو 

ـــر دەبێـــت، لەگـــەڵ هەمـــوو ئەوانەشـــدا  ـــەكان زیات خێزان
هاوســـەرەكەی و تێكـــڕای ئەندامەكانـــی خێـــزان هەســـت 
بـــەوە ناكـــەن كـــە ژنەكـــەش وەكـــو ئـــەوان بـــەڕۆژووە، 
هێشـــتا لـــە كارەكانـــی بەربانگكردنیـــش نەبۆتـــەوە، 
ســـفرە رازاندنـــەوەی پارشـــێو دەســـت پێـــدەكات. كەچـــی 
هاوســـەرەكەی یـــان دەخەوێـــت، یـــان كاتەكانـــی بـــە 
یـــان ســـەیركردنی تەلەفزیـــۆن  خوێندنـــی قوڕئـــان، 
بەســـەر دەبـــات، منداڵەكانیـــش هـــەر یەكـــەو ســـەرقاڵی 

ــن«. ــان دەبـ ــەكردنی ئارەزووەكانیـ مومارەسـ
رازیـــە حوســـێن قوتابیـــی زانكۆیـــە و ســـەبارەت 
بـــە هاوكاریـــی خێزانـــی بەگشـــتی و لـــە مانگـــی 
پیـــاوان  »ئەگـــەر  دەڵێـــت:  بەتایبەتـــی  رەمەزانـــدا 
ـــە هـــۆی  ـــەوە ب ـــەن، ئ ـــەوە ناك ـــی ماڵ ـــی ئافرەت هاوكاری
نەریتێكـــی كۆنـــە كـــە وای لـــە پیـــاو كـــردووە، ئافـــرەت 
تەنیـــا وەك چێشـــتلێنەر و بەخێوكـــەری منـــداڵ ببینـــن، 
بـــەڵام بەپێـــی دیـــن و یاســـا و نەریتـــە شـــیاوەكانی 
نێـــوان  لـــە  ناومـــاڵ  كاری  پێویســـتە  مرۆڤایەتـــی 
ئافـــرەت و پیـــاو دابـــەش بكرێـــت، بەتایبەتـــی لـــە 
مانگـــی رەمـــەزان كـــە ئافرەتـــان بـــەڕۆژوو دەبـــن و 
كارەكانـــی ناوماڵیشـــیان چەنـــد بەرامبـــەر دەبێـــت.«
و  مەدەنـــی  چالاكـــی  وەك  موحســـین  رۆژگار 
ســـەرۆكی رێكخـــراوی رۆژگاری كـــورد بـــۆ هاوكاریـــی 
مرۆیـــی، جەخـــت لـــەوە دەكاتـــەوە كـــە »مانگـــی 
رەمـــەزان پیرۆزتریـــن مانگـــی ســـاڵە و پێویســـتە لـــە 
هەمـــوو پەیامەكانـــی ئـــەو مانگـــە تێبگەیـــن.« هێمـــا 
بـــۆ ئـــەوەش دەكات كـــە مانگـــی رەمـــەزان جگـــە 
ــی  ــری پەیامـ ــوون، هەڵگـ ــادەت و بەرۆژووبـ ــە عیبـ لـ
خەڵكـــی  هاوكاریكردنـــی  و  یەكتـــر  لـــە  رێزگرتـــن 
هـــەژار و كاری خێرخوازییـــە.« ســـەبارەت بـــە ئەركـــی 
»مانگـــی  گوتـــی:  مانگـــەدا  لـــەو  خانمانیـــش 
جیـــای  زیاتـــر  ئـــەوەی  و  تایبەتـــە  زۆر  رەمـــەزان 
دەکاتـــەوە لـــە مانگەکانـــی دیكـــە، ئامادەكردنـــی 
جۆرەهـــا خواردنـــە لەســـەر ســـفرە کـــە هەمـــوو خانـــەوادە 
و تەنانـــەت خزمـــان و دۆســـتان کۆدەکاتـــەوە، لـــەو 
قورســـتر  ئافـــرەت  لەســـەر  ئەركـــەكان  مانگەشـــدا 
دەبێـــت، بەتایبەتـــی ئـــەو ئافرەتانـــەی لـــە دەرەوەی 
کاری  نێـــوان  لـــە  هەوڵـــدەدەن  کاردەکـــەن،  مـــاڵ 
ـــەوەش  ـــەنگی دروســـت بکـــەن، ب ـــەوە هاوس دەرەوەو ماڵ
زۆر زیاتـــر لـــە خانمانـــی كابانـــی ماڵـــەوە هەســـت 
بـــە ماندووبـــون دەکـــەن، لـــە رەمەزانیـــش دەبێـــت بـــۆ 
خێزانەکەیـــان  ئەندامانـــی  دڵـــی  موراعاتکردنـــی 
رۆژانـــە چەندیـــن جـــۆر خـــواردن دروســـت بکـــەن و 
ــر  ــیان زۆر زیاتـ ــەن و كاری ماڵەوەشـ ــداری بكـ میوانـ

دەبێـــت، بۆیـــە داوا لـــە هاوســـەر و بـــاوك و بـــرا و 
کـــوڕە بەڕێـــزەکان دەکـــەم، ئەوانیـــش هـــەوڵ بـــدەن 
هاوکارییـــان بکـــەن و ماندووبوونـــی جەســـتەیی و 

زەختـــی دەروونییـــان لـــە بەرچـــاو بگـــرن.« 
مامۆســـتا ســـەید عەلـــی قوتابـــی دكتـــۆرا و ئیمـــام 
ــە  ــەبارەت بـ ــاڵح، سـ ــەلا سـ و خەتیبـــی مزگەوتـــی مـ
هەمـــان پـــرس بەمجـــۆرە رای خـــۆی دەردەبڕێـــت: 
»بـــە نـــاوی خـــوای گـــەورە. ســـاوات و ســـەلام بـــۆ 
گیانـــی پێغەمبـــەر)د.خ(، ســـەرەتا لـــە ناخـــی دڵـــەوە 
ــەزان  ــرۆزی رەمـ ــی پیـ ــەوەی مانگـ ــی هاتنـ پیرۆزبایـ
لـــە موســـڵمانان دەكـــەم، خـــوای گـــەورە رۆژووی 
ـــكات، ئینشـــائەڵا. ئافـــرەت  هەمـــوو لایـــەك قبـــووڵ ب
هەمیشـــە لـــە بەڕێوەبردنـــی خێـــزان رۆڵـــی كارای 
هەیـــە، لـــەم مانگەشـــدا جیـــاواز لـــە مانگەكانـــی 
ـــە  ـــش ب ـــت، ئەوی ـــتر دەبێ ـــی قورس ـــاڵ ئەرك دیكـــەی س
خزمەتكردنـــی ئەندامانـــی خێزانەكـــەی و زۆربـــەی 
دڵخۆشـــكردنی  و  خزمەتكـــردن  بـــۆ  كاتەكانـــی 
ئەندامانـــی خێزانەكـــەی تەرخـــان دەكات، لـــە كاتێكـــدا 

ئەویـــش وەك تێكـــڕای ئەندامانـــی 
ـــەت  ـــەڕۆژووە و تەنان ـــەی ب خێزانەك
لـــە ئێســـتادا زۆربـــەی خانمـــان شـــان 
دەرەوەی  لـــە  پیـــاوان  شـــانی  بـــە 
ماڵیـــش ئەركیـــان لەســـەر شـــانە 
و كاردەكـــەن، بۆیـــە پێغەمبـــەری 
هەســـت  كاتێـــك  )د.خ(،  نـــازدار 
بـــەوە دەكات، ئەركـــی سەرشـــانی 
ــادەت و  ــرەت زۆر قورســـە عیبـ ئافـ
خواپەرســـتیی ئافرەتـــان ســـنووردار 
دەكات و دەفەرمووێـــت:)إذا صلـــت 
ــهرها  ــت شـ ــها وصامـ ــرأة خمسـ المـ
وحفظـــت فرجهـــا وأطاعـــت زوجهـــا 
مـــن  الجنـــة  ادخلـــي  لهـــا  قيـــل 
ــا  ــئت.(، واتـ ــة شـ ــواب الجنـ أي أبـ
فـــەرزە  پێنـــج  ئەگـــەر  ئافـــرەت 
نوێژەكانـــی كـــرد، مانگـــی رەمـــەزان 
ـــاح  ـــە گون ـــوو، خـــۆی ل ـــەڕۆژوو ب ب
و حـــەرام پاراســـت و گوێڕایەڵیـــی 
لـــە  ئـــەوا  كـــرد،  هاوســـەرەكەی 
ـــە كام  ـــدا سەرپشـــكە ل رۆژی دوایی

ژوورەوە.« بچێتـــە  بەهەشـــت  دەرگای 
پێویســـتی  بـــە  ئایینییـــە  مامۆســـتا  ئـــەو 
دەزانێـــت »هەموومـــان لـــە بـــری ئـــەوەی عەیـــب 
لـــە خواردنـــەكان ببینینـــەوە و هەســـتی كابانەكـــەی 

برینـــدار بكەیـــن، ماندووبـــوون و شـــەنخوونی ئافرەتمـــان 
ــەڵ  ــە ئەركەكانـــی لەگـ ــێك لـ ــاو بێـــت و بەشـ لەبەرچـ
دابـــەش بكەیـــن، یـــان هـــەر هیـــچ نەبـــێ، رۆژانـــە 
ــن.«  ــی بكەیـ ــی لـ ــن و دەستخۆشـ ــی بكەیـ سوپاسـ

ســـەبارەت بـــە رۆژووگرتنـــی منداڵانیـــش گوتـــی: 
ــتێكی  »پێداگریـــی منـــداڵ بـــۆ رۆژووگرتـــن شـ

ئاســـاییە، بـــەڵام بەپێـــی شـــەرع منـــداڵ 
رۆژووی  باڵغبـــوون  تەمەنـــی  تـــا 
دەكـــرێ  نییـــە،  واجـــب  لەســـەر 
ســـوورن  كـــە  منداڵانـــەی  ئـــەو 
توانـــای  و  رۆژووگرتـــن  لەســـەر 
رۆژووگرتنیشـــیان هەیـــە، رۆژێـــك 
نـــا، رۆژێـــك، یـــان دوو رۆژ جارێـــك 

بـــەڕۆژوو بـــن.«

